
GOUVÈNÈ HOCHUL ANONSE EKSPOZISYON MWA ISTWA NWA OUVRI NAN 
KAPITÒL ETA NEW YORK LA  

  
1964: Nouyòkè yo ki te Fè Istwa nan afich soti 1e fevriye rive 29 fevriye  

  
  

Gouvènè Kathy Hochul te anonse jodi a ouvèti ekspozisyon Mwa Istwa Nwa (Black 
History Month) 2024 la nan Kapitòl Eta New York la. Ekspozisyon an selebre 60èm 
anivèsè pasaj Lwa sou Dwa Sivil 1964 la ak Nouyòkè yo ki te ede trase wout pou pasaj 
li epi ki te kontinye goumen pou jistis nan tout eta a.  
  
"Eta New York te jwe yon wòl esansyèl nan Mouvman Dwa Sivil la epi ekspozisyon sa a 
pral montre gason ak fanm enfliyan ki te defann jistis ki mennen nan pasaj Lwa sou 
Dwa Sivil la", Gouvènè Hochul te deklare. "Nou dwe kontinye onore ak rann omaj pou 
Nouyòkè yo ki te goumen ak mache pou dwa Nwa yo pandan tan sa a."  
  
"New York fyè dèske li te prepare wout la nan batay pou jistis rasyal ak dwa sivil", 
Gouvènè Adjwen Delgado te deklare. "Nou konnen enpòtans pou nou onore istwa 
nou epi kite pase nou eklere avni nou an. Se pou nou pa janm bliye sakrifis lidè dwa 
sivil yo ki te vin anvan nou yo epi pou nou kontinye batay yo jiskaske vre libète ak jistis 
pou tout moun finalman reyalize."  
  
Komisè Biwo Sèvis Jeneral Eta New York la, Jeanette Moy, te deklare, "Mwa Istwa 
Nwa a se yon opòtinite pou rekonèt ak onore kontribisyon enpòtan kominote Afriken 
Ameriken an te fè ak kontinye fè nan eta nou an ak nasyon nou an. 1964: Nouyòkè ki te 
Fè Istwa rann omaj ak Nouyòkè Nwa yo ki te goumen pou jistis epi ke efò kolektif yo te 
bay momantòm ki nesesè pou yo adopte Lwa 1964 la sou Dwa Sivil nasyonal la."  
  
Ekspozisyon Mwa Istwa Nwa  
Ekspozisyon an, "1964: Nouyòkè ki te Fè Istwa", sitiye nan Sal Resepsyon Gouvènè a 
nan dezyèm etaj Kapitòl la epi li mennen vizitè yo nan yon vwayaj atravè batay pou dwa 
sivil ak jistis pandan y ap klere yon limyè sou Nouyòkè ki te jwe yon wòl esansyèl nan 
batay pou jistis nan New York ak nan nasyon an. Nouyòkè ki parèt nan ekspozisyon an 
gen ladan:  
  
Dorothy Height se youn nan fanm ki pi enfliyan nan Mouvman Dwa Sivil modèn lan. Yo 
bay li kredi pou l te fonde Sant YWCA pou Jistis Rasyal nan Vil New York. Dorothy te 



pami tou premye moun ki fizyone dwa Nwa ak dwa fanm yo. Lidè Etazini yo, ki gen 
ladan Prezidan Johnson, te vin jwenn Dorothy pou jwenn direktiv ak konsèy sou zafè 
politik akoz konesans li sou òganizasyon ak dwa sivil.  
  
Bayard Rustin se te youn nan defansè ki pi pwolifik pandan Mouvman Dwa Sivil la. Li 
te youn nan konseye ki pi pre Doktè King ak yon òganizatè kle nan Mach 1963 a nan 
Washington pou Travay ak Libète. Li te responsab tou youn nan pi gwo manifestasyon 
Vil New York pou dwa sivil an 1964: Bòykòt Lekòl Vil New York la.  
  
Philip Randolph se te yon lidè travayè ak stratèj politik ki te fonde premye sendika 
travayè Nwa nan peyi a an 1925, Brotherhood of Sleeping Car Porters (Fratènite Pòtè 
Machin ki Sèvi Kabann). Li te yon kle tou nan òganize Mach 1963 nan Washington pou 
Travay ak Libète.  
  
Ella Baker se te yon aktivis dwa sivil Afriken Ameriken ak òganizatè kominotè ki te ko-
fonde Komite Kowòdinasyon Etidyan ki pa Vyolan (Student Nonviolent Coordinating 
Committee, SNCC).  
  
Espozisyon gratis la, k ap òganize jiska nan fen mwa fevriye, ouvri lendi jiska vandredi, 
7 a.m. – 7 p.m. Pou plis enfòmasyon, tanpri vizite isit la.  

